
(Ilinniartitaanermut, Kulturegarnermut, Ilageegarnermut  Nunanut  Allanullu
Naalakkersuisoq)

Nunanut allanut tunngasut pillugit Naalakkersuisut 2018-imut nassuiaataannut

qujanagq. Nassuiaat nunanut allanut attaveqgarnitta sunik imaqgarnerannik
paasissutissanik ujarlerfissiatsialak aqqutigalugu Inatsisartut tamarmiusut
ilisimatinneqgartarnerat pingaaruteqgarpogq. Avatitsinnummi attaveqgarneq

avatitsinniittullu nunatsinnut attaveqarnerat aalajangiisooqgataalluinnarpoq inuiattut
ganogq inissisimanitsinnut.

Inuit Ataqgatigiit nunanut allanut politikkip avammut tunisagarnermut niuernermullu
politikkimut atassuteqgarluinnarnera ilisimaaraarput, kissaatigaarpullu nunatta nunanut
allanut politikkimik ingerlatsinerani niuernermut politikkimut erseqginnerusumik
atassusernegarnissaa suliarineqgalissasoq.

Nalunaarutip imartuup imai tamarluinnarmik pingaaruteqarput, ukuali immikkut
eqgaarusuppagut:

ISSITTUMI IMARTAQ

Siullermik  pilluagqujumavagut Aalisarnermut, Piniarnermut  Nunalerinermullu
Naalakkersuisoqgarfik, kiisalu kunngeqarfik Danmark sinnerlugu suleqgataasut;
nunatsinniit ICC, Nunanut Allanut Ministereqarfik kiisalu Savalimmiuni Naalakkersuisut
sulilluarnermikkut  qulakkeermassuk isumaqatigiissut - Issittup imartaata
giterpasissuani agunneganngitsumik aalisarnermik pinngitsoortitsisussaq,
aalisartoqalernissaanik aalajangernissap tungaanut ilisimatuussutsikkut misissuinerit
ingerlanneqaqgqaartussaallutik.

Imartamut sineriallit nunat tallimat peqataaffigisaannik akuerisaannillu
isumaqatigiissutegarnerup aamma takutippaa nunatsinni Naalagaaffegatigiinnermullu
sinniisut  akornanni  qaffasinnerpaamik pitsaassusilimmik suleqgatigiinnerisigut
naammassisagarsinnaaneq.



BREXIT

Tuluit Nunaata EU gimassallugu aalajangernini upernaamut
piviusunngortittussanngorpaa.

Saarullinnik niogqutissianik pisiortortut annersaannut ilaanermi saniatigut Tuluit
Nunaat tassaavoq raajanik uutanik qgalipaajakkanillu aamma  Nunatsinni
niogqutissiatsinnik pisiortortut annerpaat ilaat. Royal Greenlandip niogqutissiai raajat
uutat qalipaajakkat 35-40 procentii Tuluit Nunaannut tunineqartarput, ataatsimullu
isigalugu raajalerisut 130-it missaanniittut ilaat sulisut 50-it Tuluit Nunaannut
tunisassiornermi peqgataasarlutik.

Aalisarneq pillugu EU-mik isumagatigiissuteqarnerup malitsigisaanik nioqqutissiat
nunatsinneersut EU-mut eqqunnegarneranni akitsuusernegannginnissaat aamma
Tuluit Nunaannut nioqqutissiatsinnik eqqussinermi atuuppoq.

Tuluit Nunaata EU-mut upernaamut ilaasortaajunnaarnerata kinguneranik - allatut
isumaqatigiissutegartoganngippat - Tuluit Nunaannut eqqunneqgartut nunatsinni
niogqutissiat akitsuusernegartalernissaat inuussutissalerisunillu
nakkutigineqalernissaat periaannaavogq.

Maannamut periarfissaasoq attatiinnarneqarsinnaanngippat ukiumut kaaviiaartitat 600
mio. kronit missaannik amerlatigisut annaasaqartaasinnaanerat tagginneqareerpoq,
taakkulu nunani allani tunisinermi nassaarineqgartariagarput. Taamaattumik Tuluit
Nunaannik niueqgateqarnerput pingaaruteqgarluinnarpoq
eriagilluinnaqqissaartariaqgarlunilu. Isumaqatigiissutsip nunatsinnut ilagutaasa
allanngoratik taamaaginnarnissaannut sulineq pingaarnerpaanut ilaasariagartoq
isumaqgaratta pissusissamisoorpoq. Sapanginnissaanummi akissaganngilagut.

EU

Nassuiaatip aammaarluni ersersippaa nioqqutissiatsinnik akitsuusersugaanngitsumik
EU-mut eqqussisinnaanermut isumagqatigiissutit ganoq pingaaruteqgartiginerat.
Canadap EU-llu akornanni isumagqatigiissut naapertorlugu Canadami aalisakkanik
niogqutissiat EU-mut egqunnegarnerminni akitsuusernegarnerat piffissap
ingerlanerani appariartuaartinneqartussaavoq taamaasilluni Nunatta niogqutissanik
EU-mut eqgqussinerani isumagqatigiissut naleerukkiartulersinnaalluni nunattalu EU-mi
unammillersinnaanera pitsaannginneruleriaannaalluni.

Inuit Ataqatigiinniit neriuutigisatta annerpaat ilagaat EU-mut eqqussuinitsinni
periarfissatta pitsaanerpaaffimminniitittuarnissaat, avammummi niuerutitta nalingat
tassaapput inuiagatigiit atugarissaarnissaannut tunngavileegataasut.

Nunatta EU-llu aalisarneq pillugu isumagatigiissutaa 2020-mi atorunnaartussaammat
piffissarlu taanna aajunaralaajummat isumagqatigiissutip nutarternegarnissaanut



atatillugu sulineq imaannaasussaagunanngitsoq eqqoriarsinnaavarput pingaartumik
EU-mut ilaasortat ikilinerisigut aningaasat piginegartut ikilinissaat
naatsorsuutigilereersinnaagipput ilisimagatsigu.

PITUFFIK / Thule Air Base

Akuersaarparput (anerkender) oqgaatiginegartoq tassalu Pituffimmut tunngatillugu
kiffartuussinissamik isumagatigiissutip sapinngisamik Nunatsinniit
akuuffiginegarnerata annertuseqginnissaanut suliniutit ingerlanneqartuarnerat.

Soorunami uggornarpoq Kkiffartuussinissamik isumagqatigiissut 2014-imi Greenland
Contractorsimit tigumminegarunnaarmat - Nunattali sapinngisamik annerpaamik
Pituffimmi  suliassanik naammassinninnissamut  akuuleqgqgissinnaanera unigani
sulissutiginegartoq paasivarput, soorunami neriuutigalugu suliniutegarneq
angusagqarfiulluassasoq.

Inuit Atagatigiinniit arlaleriarluta oqaatigisarparput illersornissamut isumaqatigiissut
kingornalu tassunga ilassutitut isumagqatigiissutaasut nalilersoqqginneqarnerisa
Inatsisartunut saggqummiunnegarnissaat, tamannalu pisinnaanngippat Nunanut Allanut
Sillimaniarnermullu Ataatsimiititaliamut saggqummiunnegarnissaat.
Nalilersueqgqginnermi ilanngunneqartariagartutut isigisagut tassaapput politikkikkut
aningaasagarnikkullu Nunatsinnut attuumassuteqgartut, aammalu
Naalagaaffeqatigiinnerup iluani isumagatigiissutaasoq eqgarsaatigalugu
Namminersorluni Ogqgartussaanermi pisinnaatitsissutit akisussaaaffiilu
ersarissarnissaat.

Manna aqqutigalugu oqaatigeqqgissavarput suli angorusukkatsigu Pituffimmi
kiffartuussinissamut isumagqatigiissutip annaanerani illersornissamut isumaqatigiissutip
nutarternegarnissaa isumagatiginninniutigineqaqqinnissaalu. Periarfissaq manna
iluatsillugu apeqqutigerusupparput massakkut mittarfinnut suliamut atatillugu
amerikamiut nalunaarutaannut akissuteqaatitut naalakkersuisut illersornissamut
isumagatigiissutit isumagatiginninniutiginegaqqinnissaanik piumasaqgarsimanersut.

SINNIISOQARFIIT

Nunatta nunani allani Nunatsinnullu pingaaruteqgarluartuni sinniisoqarfegarnerata
annertusarneqgarnera nuannaarutigaarput. Kingulliulluni pilersinneqartoq Islandimi
sinniisoqarfik pilersinneqarnissaanut tunuliaqutseeqataasimavugut, sinniisoqgarfillu -
maannamullu pilersinnegareersut sinniisoqarfiit allat - ingerlalluarnissaannik
kissaappagut.



Taamaasilluni maleqqissaarnegarpoq nunanut allanut tunngasuni ingerlatsinermut
ilioriusissat 2011-meersut, aamma nunat sanilerisagut eqqarsaatigalugit. Tamatuma
takutippaa sinniisogarnikkut nukiittumik inissisimaleriartortugut, aammalu Nunatta
nunanut allanut tunngatillugu apeqqutini nunatta namminerisaminik
oqartussaassuseqaleriartornissaanik siunertagarnerput angussallugu sulisorisatigut
piginnaasatigullu periarfissagissaartugut.

Maluginiarparput Naalakkersuisoqgatigiinnit eqgarsaatiginegarmat Kangiani
sinniisogarfimmik pilersitsinissaq Kina-miissasoq. Inuit Ataqatigiit tapersersorparput
nunani kangianiittuni (Asiami) sinniisogarfittaarnissaq, kaammattuutigerusupparpulli
eqqarsaatigilluarnegassasoq nunami sorlermi tamanna pissanersoq.

NAALAGAAFFIIT PEQATIGIIT NUNARSUAQ TAMAKKERLUGU
INERIARTORTITSINISSAMUT ANGUNIAGAAT 17-IT

Nuannaarutigaarput Naalagaaffiit Peqatigiit nunarsuaq tamakkerlugu
ineriartortitsinissamut angungiagaasa 17-it, inuit ataasiakkaat inuunerannut,
avatangiisaannut, inooriaasiannut, meeqgqganut, avatangiisaannut, pinngortitamut
ilaalu ilanngullugit sunniuteqartussanut, nunarpassuarnilu naalakkersuinikkut
aqutsinermut  amerlasuutigut ilaatinnegalereersunut, piviusunngortitsiniaanermi
sulineq aallartereersimammat.

Akisusaassusegartumik nungusaataanngitsumillu pisuussutinik atuineq pinegarpogq.
Tamannalu aamma gqitiuvoq Nordisk Ministerrddip Nordisk R&dimut ganittumi
tunniussaani nalunaarusiami nungusaataanngitsumik aallaavegartumik imalimmi.

Nunanut allanut tunngasunut naalakkersuinikkut nassuiaat 2018-imut qujavugut
attuumassuteqgartullu sulilluarnissaannik kissaallutigit.



